
HYRJE 

Lajmëruesit e Dezinformatave për Kosovën: Monitorimi i Mediave Serbe synojnë t’i kundërvihen 

dezinformatave përmes monitorimit në bazë mujore të botimeve të përzgjedhura mediale që 

origjinën e kanë në Serbi. Mediat e përzgjedhura janë Tanjugu, Informeri, Novosti, Kuriri, B92-

shi, Politika dhe Naša Borba, të cilat janë të njohura për dhënien e lajmeve me përmbajtje 

dezinformuese, dhe të cilat nuk janë të kufizuara vetëm në Kosovën.  

Monitorimi i këtyre mediave ka treguar që gjatë muajit maj 2020, botimet e sipërpërmendura 

mediale të përzgjedhura me origjinë në Serbi, kanë botuar një total prej 391 lajmesh që kanë 

patur të bëjnë me Kosovën, ku Tanjugu i ka botuar 55, Informeri 60, Novosti 47, Kuriri 13, B92-

shi 151, Politika 62, dhe Naša Borba 3 artikuj lidhur me Kosovën.  

Një shqyrtim i kujdesshëm i këtyre artikujve ka treguar që lajmet e botuara gjatë kësaj periudhe 

nga Naša Borba nuk kanë patur ndonjë përmbajtje me dezinformata serioze. Mirëpo, botimet e 

tjera të përzgjedhura mediale kanë patur një numër relativisht të madh të lajmeve dhe artikujve 

me përmbajtje dezinformuese për Kosovën. Përballë këtij sfondi, KIPRED-i është përqendruar në 

dekonstruktimin e dezinformatave më flagrante të lëshuara nga mediat serbe të dhëna më sipër, 

gjë kjo që do të diskutohet në pjesën në vijim.  

Qëllimi i dezinformatave të bëra gjatë kësaj periudhe monitoruese nga mediat e përzgjedhura 

serbe në raport me Kosovën ka qenë i përqendruar në rrënimin e themeleve të legjitimitetit të 

Kosovës përmes përpjekjeve për të delegjitimuar intervenimin e NATO-s dhe përkrahjen e 

vendeve Perëndimore, përmes vënjes në dyshim të ligjshmërisë së pavarësisë së saj, përmes 

paraqitjes së saj si një vend që i shkel të drejtat e komuniteteve joshumicë, dhe si një “çerdhe” e 

krimit të organizuar dhe trafikimit.  

DEKONSTRUKTIMI I DEZINFORMATAVE MË FLAGRANTE TË DETEKTUARA 

 

Lajmërim i Dezinformatës 1 

Titulli: Poslanik u Bundestagu za "Novosti": Kosovo je MAFIJAŠKA tvorevina, kojom iz 

Prištine vladaju RATNI ZLOČINCI [Deputeti i Bundestagut për “Novosti”: Kosova është një 

krijesë MAFIOZE, të cilën nga Prishtina e sundojnë KRIMINELËT E LUFTËS], Novosti, May 

19th, 20201 

 

Artikulli e jep një intervistë të zhvilluar nga gazetarja e Novosti, Ivana Stanojeviq, me Dr. Anton 

Friesen,2 anëtar i Bundestagut Gjerman nga partia Alternativa për Gjermaninë, e të djathtës 

ekstreme, dhe ky po ashtu e paraqet një rast interesant të dezinformimit të dyfishtë.  

Së pari, cilësimet e shfrytëzuara në titullin e artikullit [Deputeti i Bundestagut për “Novosti”: 

Kosova është një krijesë MAFIOZE, e sunduar nga Prishtina nga KRIMINELËT E LUFTËS], dhe në 

nëntitullin e tij [Lista e rezultateve fatale me siguri se përfshin pseudo-shtetin mafioz, i cili 

sundohet nga Prishtina nga kriminelë të luftës, nën ndikimin e klaneve për trafikimin e qenieve 

njerëzore, organeve dhe të narkotikëve – vë në dukje Dr. Anton Friesen], nuk përkon fare me 

intervistën, dhe këto cilësime nuk përdoren nga Z. Friesen, i cili këto nuk i thotë askund.  

Së dyti, Friesen e ka akuzuar ish-Ministrin Gjerman të Mbrojtjes, Rudolf Sharping, për atë që “e 

lëshoi një gënjeshtër në botë, të quajtur “Operacioni Patkoi,” që shërbeu si themel për agresionin 

e NATO-s kundër RFJ-së, pa mandatin e KB”; ai ka pohuar se “në praninë e KFOR-it, para syve të 

ushtarëve dhe oficerëve të angazhuar, kanë ndodhur dëbime të shumta të popullatës serbe dhe 

shkatërrime të manastireve e kishave. Sot, popullata e Kosovës përnga varfëria është e dyta në 

                                                           
1 Novosti, Poslanik u Bundestagu za "Novosti": Kosovo je MAFIJAŠKA tvorevina, kojom iz Prištine vladaju RATNI 
ZLOČINCI [Deputeti i Bundestagut për “Novosti”: Kosova është një krijesë MAFIOZE të cilën nga Prishtina e 
sundojnë KRIMINELËT E LUFTËS], 19 maj 2020, 
https://www.novosti.rs/vesti/naslovna/politika/aktuelno.289.html:865646-Poslanik-u-Bundestagu-za-Novosti-
Kosovo-je-MAFIJASKA-tvorevina-kojom-iz-Pristine-vladaju-RATNI-ZLOCINCI 
2 Biografia zyrtare e Dr. Anton Friesen-it, e postuar në ueb-sajtin e Bundestagut Gjerman, 
https://www.bundestag.de/abgeordnete/biografien/F/519566-519566 

https://www.novosti.rs/vesti/naslovna/politika/aktuelno.289.html:865646-Poslanik-u-Bundestagu-za-Novosti-Kosovo-je-MAFIJASKA-tvorevina-kojom-iz-Pristine-vladaju-RATNI-ZLOCINCI
https://www.novosti.rs/vesti/naslovna/politika/aktuelno.289.html:865646-Poslanik-u-Bundestagu-za-Novosti-Kosovo-je-MAFIJASKA-tvorevina-kojom-iz-Pristine-vladaju-RATNI-ZLOCINCI
https://www.bundestag.de/abgeordnete/biografien/F/519566-519566

Evropë, korrupsioni dhe trafikimi me qenie njerëzore dhe organet e tyre janë duke lulëzuar. 

Prandaj, misioni i KFOR-it nuk ka bërë asgjë për t’i kontribuuar stabilitetit në Kosovë.”  

Këtu duhet të përmendet që kanë qenë edhe disa artikuj të tjerë që janë bazuar në pohimet e 

këtushme të Z. Friesenit, e që u botuan në B923 dhe në Kurir.4  

 

Dekonstruktimi i Dezinformatës: Fakte dhe Shifra  

a) “Operacioni Patkoi”  

Plani i “Operacionit Patkoi” iu dha Ministrit të atëhershëm të Jashtëm gjerman, Joschka Fischer, 

nga Minstrja e Jashtme Bullgare, Nadezhda Neynski (atëherë Nadezhda Mihaylova). Sipas këtij 

plani që ishte përgatitur me kujdes nga shërbimet e inteligjencës së Serbisë, Millosheviqi i kishte 

caktuar dy qëllime: “Së pari, të shkatërrohej Ushtria Çlirimtare e Kosovës, dhe së dyti – që Kosova 

të “spastrohej” nga shqiptarët etnikë. Ky plan u përmblodh në dëbimin e turmave të mëdha të 

shqiptarëve të Kosovës. Zbatimi i tij filloi në fundin e shkurtit 1999.”5 Brenda disa javëve pas 

fillimit të intervenimit të NATO-s, forcat e armatosura serbe i kishin vrarë më shumë se 9,000 

shqiptarë të Kosovës, dhe i dëbuan në Shqipëri dhe në Maqedoni rreth 860.000 të tjerë.6 Është e 

rëndësishme që këtu të theksohet se qysh para intervenimit të NATO-s, forcat jugosllave tashmë 

                                                           
3 B92, "Na Kosovu je sve počelo zbog genocidne ludačke teorije nemačkog ministra o srpskim koncentracionim 

logorima" [“Në Kosovë gjithçka filloi për shkak të teorisë së çmendur gjenocidale të ministrit gjerman për kampet 
serbe të përqendrimit”], 14 maj 2020, 
https://www.b92.net/info/vesti/index.php?yyyy=2020&mm=05&dd=14&nav_category=640&nav_id=1683967, 
B92, "Kosovo je mafijaška tvorevina" [“Kosova është një krijesë mafioze”], 19 maj 2020,  
https://www.b92.net/info/vesti/index.php?yyyy=2020&mm=05&dd=19&nav_category=640&nav_id=1685422 
4 Kurir, JOŠ JEDAN POSLANIK BUNDESTAGA STAO UZ SRBIJU Frizen: Za Kosovo je kriva ova ludačka teorija ministra 

Šarpinga! [EDHE NJË DEPUTET I BUNDESTAGUT U BË ME SERBINË, Frizen: Për Kosovën është fajtore kjo teori e 
çmendur e ministrit Sharping!], 19 maj 2020,  

https://www.kurir.rs/vesti/politika/3466725/jos-jedan-poslanik-bundestaga-stao-uz-srbiju-frizen-za-
kosovo-je-kriva-ova-ludacka-teorija-ministra-sarpinga 
5 BIRN, Bulgaria ‘Leaked’ Milošević Ethnic Cleansing Plan [Bullgaria ‘e Zbuloi’ Planin e Millosheviqit për 
Spastrim Etnik], 10 janar 2012,  
https://balkaninsight.com/2012/01/10/bulgaria-leaked-milosevic-ethnic-cleansing-plan/ 
6 Për një hetim më të thellë të efekteve të krizës së refugjatëve të Kosovës shih për shembull: Jim 
Whiteman, The Kosovo Refugee Crisis: NATO’s humanitarianism versus human rights [Kriza e 
Refugjatëve të Kosovës: Humanitarizmi i NATO’s përballë të drejtave njerëzore], The International 

Journal of Human Rights, Vëll. 4, Botimi 3-4, Taylor & Francis, 2000. 

https://www.b92.net/info/vesti/index.php?yyyy=2020&mm=05&dd=14&nav_category=640&nav_id=1683967
https://www.b92.net/info/vesti/index.php?yyyy=2020&mm=05&dd=19&nav_category=640&nav_id=1685422
https://www.kurir.rs/vesti/politika/3466725/jos-jedan-poslanik-bundestaga-stao-uz-srbiju-frizen-za-kosovo-je-kriva-ova-ludacka-teorija-ministra-sarpinga
https://www.kurir.rs/vesti/politika/3466725/jos-jedan-poslanik-bundestaga-stao-uz-srbiju-frizen-za-kosovo-je-kriva-ova-ludacka-teorija-ministra-sarpinga
https://balkaninsight.com/2012/01/10/bulgaria-leaked-milosevic-ethnic-cleansing-plan/

i kishin vrarë 2.000, i kishin arrestuar mbi 1,200, dhe i kishin zhvendosur rreth 300.000 kosovarë 

shqiptarë.7 Këto fakte janë një dëshmi e qartë që “Operacioni Patkoi” ishte duke u ekzekutuar në 

praktikë, pavarësisht nga fakti që ekzistenca e tij ishte duke u mohuar nga Millosheviqi.8   

 

b) Prania e KFOR-it dhe situata në Kosovë   

Përplasja e vetme e madhe ndër-etnike në Kosovë ka ndodhur në mars 2004. Sipas Raportit 

tashmë të përmendur të Human Rights Watch, “Failure to Protect” [“Dështimi për të Mbrojtur”], 

të botuar në korrik 2004, dhuna e marsit i la 19 persona të vrarë (11 shqiptarë dhe 8 serbë), 

ndërsa 954 u plagosën. Pos kësaj, sipas Raportit, “të paktën 55 shtëpi dhe 27 kisha dhe manastire 

ortodokse u dogjën.”9  

Kosova dhe UNMIK-u reaguan në mënyrë të vrullshme në bërjen e drejtësisë. Sipas Raportit të 

Sistemit të Monitorimit Legal të OSBE-së, “The Response of the Justice System to the March 2004 

Riots” [“Reagimi i Sistemit të Drejtësisë ndaj Trazirave të Marsit 2004”], “nga 426 personat që u 

akuzuan me padi penale lidhur me trazirat, 209 prej tyre u dënuan, ndërsa 12 u shfajësuan.” Në 

kohën e këtij raportimi, 110 raste ishin duke u zhvilluar ende, dhe akuzat u hoqën për 95 raste.10 

Për më tepër, sipas Dimitris A. Moschopoulos, ish-Drejtues i Zyres Ndërlidhëse të Greqisë në 

Kosovë, dhe ish-Ndihmës i BE-së për Mbrojtjen e Trashëgimisë Fetare dhe Kulturore të Kishës 

Ortodokse Serbe (KOS) në Kosovë, rreth 70% të rikonstruktimit të planifikuar u përfundua deri 

                                                           
7 Eric Herring, From Rambouillet to the Kosovo accords: NATO'S war against Serbia and its aftermath 
[Nga Rambouillet-ja deri te marrëveshjet për Kosovën: Lufta e NATO’s kundër Serbisë dhe më pas], The 
International Journal of Human Rights, Routldge, tetor 2007 
8 BIRN, Bulgaria ‘Leaked’ Milošević Ethnic Cleansing Plan [Bullgaria ‘e Zbuloi’ Planin e Millosheviqit për 
Spastrim Etnik], 10 janar 2012,  
https://balkaninsight.com/2012/01/10/bulgaria-leaked-milosevic-ethnic-cleansing-plan/ 
9 “Failure to Protect” [“Dështimi për të Mbrojtur”] Human Rights Watch Report, korrik 2004, 
https://www.hrw.org/report/2004/07/25/failureprotect/anti-minority-violence-kosovo-march-2004 
10 “The Response of the Justice System to the March 2004 Riots” [“Reagimi i Sistemit të Drejtësisë ndaj Trazirave të 
Marsit 2004”] Organization for Security and Co-operation in Europe, Department of Human Rights and Rule of Law, 
Legal System Monitoring Section, Kosovo, dhjetor 2005. 

https://balkaninsight.com/2012/01/10/bulgaria-leaked-milosevic-ethnic-cleansing-plan/

më 2011, dhe shuma e shpenzuar nga Qeveria e Kosovës deri atëherë e kishte tejkaluar tepër 

shumë shumën fillestare që u parapa për të tërë projektin e rikonstruktimit.11 

Për më tepër, niveli i kriminalitetit në Kosovë nuk dallon nga ai në vendet e tjera të Ballkanit 

Perëndimor, përfshirë këtu edhe trafikimin dhe krimin e organizuar,12 dhe KFOR-i është 

institucioni më i besuar i sigurisë ndër të gjitha komunitetet në Kosovë.13 

 

Lajmërim i Dezinformatës 2 

Titulli: ALBANCI HTELI DA OTMU ĐOKOVIĆA ZBOG IZJAVA O KOSOVU! Otkriveni svi detalji 

drame, Novak izgubio i pobegao iz Londona! [SHQIPTARËT DESHTËN TA RRËMBEJNË 

GJOKOVIQIN PËR SHKAK TË DEKLARIMEVE PËR Kosovën! Të gjitha detajet e dramës u 

zbuluan, Novaku humbi dhe u arratis nga Londra], Informer, 6 maj 202014 

 

Artikulli pohon që jeta e tenistit më të mirë në botë duket sikur është përrallore, por ajo nuk 

është gjithmonë e tillë. Nolle [Novak Gjokoviqi] tha që ai nuk kishte mirëkuptim për shqiptarët e 

Kosovës dhe për lëvizjen e tyre për ta shpallur pavarësinë, dhe pas kësaj vijoi një kaos i plotë. 

Ashtu siç e gjen Kuriri, në vitin 2008 u parandalua një skenar djallëzor. Ishte planifikuar rrëmbimi 

i Nolles, dhe shërbimi britanik i inteligjencës e dinte këtë të tërën. Nga ana tjetër, e ëma e 

Gjokoviqit, Dijana, pohon që ai kishte kërcënime prej shqiptarëve për shkak se kishte thënë që 

Kosova është Serbi. Më pas, në vitin 2009, ai mbrohej nga Scotland Yard-i, dhe unë isha e 

                                                           
11 Dimitris A. Moschopoulos, SERBIAN ORTHODOX CULTURAL HERITAGE IN KOSOVO (A Brief Status Report) 

[TRASHËGIMIA KULTURORE ORTODOKSE SERBE NË KOSOVË (Një Raport i Shkurtër i Gjendjes)], Peace Fare, 6 tetor 
2015, https://www.peacefare.net/wp-content/uploads/2015/10/Status-Report-on-Heritage-Sites-in-Kosovo.pdf 
12 Për një hulumtim të mëtejmë shih: HOTSPOTS OF ORGANIZED CRIME IN THE WESTERN BALKANS: Local 
vulnerabilities in a regional context [PIKAT E NXEHTA TË KRIMIT TË ORGANIZUAR NË BALLKANIN PERËNDIMOR: 
Cenueshmëritë lokale në kontekstin rajonal], Global Initiative Against Transnational Organized Crime, Geneva, 
2019, https://globalinitiative.net/wp-content/uploads/2019/05/Hotspots-Report-English-13Jun1110-Web.pdf 
13 Shih për shembull: Faton Bislimi, Public Pulse 1 [Pulsi Publik 1], UNDP Kosovo, shtator 2013, 
https://www.ks.undp.org/content/kosovo/en/home/library/democratic_governance/-/ 
14 ALBANCI HTELI DA OTMU ĐOKOVIĆA ZBOG IZJAVA O KOSOVU! Otkriveni svi detalji drame, Novak izgubio i 
pobegao iz Londona! [SHQIPTARËT DESHTËN TA RRËMBEJNË GJOKOVIQIN PËR SHKAK TË DEKLARATAVE PËR 
KOSOVËN! Zbulohen të gjitha hollësitë e dramës, Novaku humbi dhe u arratis nga Londra!], Informer, 6 maj 2020, 
https://informer.rs/sport/tenis/515710/albanci-hteli-otmu-djokovica-zbog-izjava-kosovu-otkriveni-svi-detalji-
drame-novak-izgubio-pobegao-londona 

https://www.peacefare.net/wp-content/uploads/2015/10/Status-Report-on-Heritage-Sites-in-Kosovo.pdf
https://globalinitiative.net/wp-content/uploads/2019/05/Hotspots-Report-English-13Jun1110-Web.pdf
https://www.ks.undp.org/content/kosovo/en/home/library/democratic_governance/-/
https://informer.rs/sport/tenis/515710/albanci-hteli-otmu-djokovica-zbog-izjava-kosovu-otkriveni-svi-detalji-drame-novak-izgubio-pobegao-londona
https://informer.rs/sport/tenis/515710/albanci-hteli-otmu-djokovica-zbog-izjava-kosovu-otkriveni-svi-detalji-drame-novak-izgubio-pobegao-londona

frikësuar. Ai e humbi ndeshjen nga [Marat] Safini për shkak se ishte nën presion. Ne ende nuk 

kemi folur për këtë, por ato ishin çaste kur ti vërtet frikësohesh për familjen tënde.  

 

Dekonstruktimi i Dezinformatës:  Fakte dhe Shifra  

Rreth këtyre pohimeve nuk mund të gjenden kurrfarë dëshmish, qoftë në mediat 

ndërkombëtare, apo në ato lokale serbe. Për më tepër, pas ndeshjes me Safinin, Gjokoviqi (që po 

ashtu është aktivist politik kundër pavarësisë së Kosovës), nuk e kishte thënë as edhe një fjalë të 

vetme për gjendjen e tij psikologjike. Përkundrazi, ai për gazetën “The Star” kishte deklaruar që 

nuk e kishte pritur një lojë të tillë nga Safini, duke shtuar se “Për të, ndeshja në Centre Court 

duket se e ka motivuar për të luajtur shumë më mirë.”15 E vetmja dëshmi që mundëm ta gjenim 

për ndonjë rrëmbim që kishte të bënte me familjen e Gjokoviqit, ishte ajo e rrëmbimit të gjyshit 

të bashkëshortes së Novakut, Milloslav Radisavljeviqin, në fundin e korrikut 2018, që ndodhi në 

Serbi.16  

 

Lajmërim i Dezinformatës 3  

Titulli: Silvija Sardone: Srbima na KiM EU nudi fraze umesto zaštite, pale im kuće, pljačkaju 

imanja, za njih nema radnih mesta niti normalnog života [Sylvia Sardone: Në vend të 

mbrojtjes, BE-ja serbëve në Kosovë e Metohi u ofron fjalë boshe, shtëpitë e tyre digjen, 

pronat plaçkiten, për ta nuk ka vende pune dhe as jetë normale], Novosti, 18 maj 2020 

 

Në intervistën e saj për Novosti, Sylvia Sardone, Anëtare e Parlamentit Evropian që i takon partisë 

politike italiane të së djathtës ekstreme Lega Nort të Matteo Salvinit, deklaron: “Kam vizituar 

vende të shumta me popullatë shumicë shqiptare jashtë misionit tim zyrtar, dhe kam biseduar 

                                                           
15 The Star, Safin upsets Djokovic at Wimbledon [Safini e përmbys Gjokoviqin në Uimbëlldon], 25 qershor 
2008, https://www.thestar.com/sports/2008/06/25/safin_upsets_djokovic_at_wimbledon.html 
16 Sport24, Djokovic's wife's grandfather robbed, tied up [Gjyshi i gruas së Gjokoviqit lidhet dhe plaçkitet], 27 korrik 
2018,  
 
 

https://www.thestar.com/sports/2008/06/25/safin_upsets_djokovic_at_wimbledon.html

me njerëz të shumtë në enklavat serbe. Situata është më tepër se brengosëse, meqë nuk kam 

parë që të ketë ndonjë masë thelbësore për t’i mbrojtur të drejtat njerëzore të pakicave që janë 

shumica të krishterë. Besoj që procesi i vendosjes së një bashkekzistence paqësore do të jetë 

tejet i gjatë, dhe nuk jam e sigurtë që të gjitha palët do të marrin pjesë njësoj në të,” dhe, po 

ashtu, “Kam kërkuar nga BE-ja dhe qeveria italiane për të bashkëpunuar në operacion me KFOR-

in ashtu që të mbrohen ato fshatra ku situata është më e rrezikshmja. Nuk është e pranueshme 

që gjëra të tilla t’i ndodhin një populli të qytetëruar duar-zbrazët në Evropë, dhe që policia kurrë 

të mos i gjejë fajtorët. Kjo është arsyeja pse kam kërkuar nga KFOR-i që t’i mbikëqyrë hetimet 

policore, ashtu që t’i kontrollojë procedurat aktuale të punës së saj.”  

  

Dekonstruktimi i Dezinformatës:  Fakte dhe Shifra 

Të drejtat e komuniteteve jo-shumicë në Kosovë dhe mbrojtja e tyre janë në pajtim me 

standardet më të larta evropiane. Kapitulli I (Nenet 1–20)17 i Kushtetutës i jep dispozitat bazike 

të Republikës së Kosovës, disa prej të cilave janë të ndërlidhura drejtpërdrejt me komunitetet, 

dhe këto e përcaktojnë që Kosova është një shoqëri multi-etnike, që shqipja dhe serbishtja janë 

gjuhë të saj zyrtare, ndërkohë që boshnjakishtja, gjuha rome dhe turqishtja janë gjuhë zyrtare në 

nivelin komunal.18 Me qëllim të mbrojtjes dhe përkrahjes së interesave të komunitetit serb dhe 

të komuniteteve të tjera jo-shumicë në Republikën e Kosovës, këtyre komuniteteve u jipet 

përfaqësimi i garantuar politik në të gjitha nivelet e pushtetit. Për shembull, komuniteti serb e ka 

garancën që në qeveri të jetë i përfaqësuar me një ministër, ndërkohë që ministri i dytë 

garantohet për t’i përfaqësuar komunitetet e tjera jo-shumicë. Në rastin kur qeveria përbëhet 

nga më shumë se 12 ministri, komunitetet jo-shumicë duhet ta kenë edhe një ministër tjetër. 

Duhet të theksohet që komunitetit serb dhe komuniteteve të tjera jo-shumicë u garantohen edhe 

të paktën dy zëvendës-ministra, dhe edhe këtu, kur qeveria përbëhet nga më shumë se 12 

ministri, duhet të jetë edhe një zëvendës-ministër, i tretë, që e përfaqëson komunitetin serb, dhe 

                                                           
17 [Kapitulli I] I përmban dispozitat bazike që përfshijnë: Përcaktimin e Shtetit, Sovranitetin, Gjuhën, Shtetin 
Sekular, Qeverisjen Lokale, Shtetësinë, etj.  
18 Dispozitat Bazike të Kushtetutës [Nenet 3, 5 dhe 6].  

edhe një zëvendës-ministër tjetër që i përfaqëson komunitetet e tjera jo-shumicë.19 Neni 16 i 

Ligjit për Vetëqeverisjen Lokale i njeh tri forma të kompetencave: vetjake, të deleguara, dhe të 

zgjeruara. Kompetencat e zgjeruara janë të përcaktuara nga Paketa e Ahtisaarit, dhe këto u 

përfshinë në Ligjin për Vetëqeverisjen Lokale, duke i përfshirë disa kompetenca të veçanta për 

komunat ku komuniteti serb është shumicë. Këto komuna kanë kompetenca të zgjeruara në 

fusha të ndryshme, të tilla si shëndetësia, arsimi, kultura, dhe ato kanë të drejtë të pjesëmarrjes 

në emërimin e komandantëve të stacioneve policiore të tyre.20  

Në këtë mënyrë, pohimet e znj. Sardone, që Kosova nuk i ka masat thelbësore për t’i mbrojtur të 

drejtat njerëzore të pakicave, janë plotësisht të  gabuara dhe të gënjeshtërta. Për më tepër, as 

edhe një përfaqësi e vetme diplomatike apo institucion ndërkombëtar në Kosovë nuk e ka lëshuar 

ndonjë deklaratë që i përkrah pretendimet e saj, apo pretendime të tjera të ngjashme, për 

kërcënimet e hamendësuara të komunitetit serb në Kosovë.  

 

Lajmërim i Dezinformatës 4 

Titulli: Џерузалем пост: Косово није оно што треба Балкану [Jerusalem Post: Kosova 

nuk është ajo që i nevojitet Ballkanit], Politika, 31 maj 202021 

 

Artikulli thotë që Jerusalem Posti i Izraelit ka vlerësuar që mospajtimi rreth Kosovës e Metohisë 

duhet të zgjidhet përmes një kompromisi, dhe jo përmes veprimeve të njëanshme. Teksti i 

                                                           
19 Neni 96 [Ministritë dhe Përfaqësimi i Komuniteteve]. 
20 Neni 20 i Ligjit për Vetëqeverisjen Lokale: Komunat e Mitrovicës së Veriut, të Graqanicës dhe të Shtërpces kanë 
kompetenca për dhënien e kujdesit shëndetësor dytësor, përfshirë regjistrimin dhe liçencimin e institucioneve të 
kujdesit shëndetësor, punësimin, pagesën e rrogave dhe aftësimin e personelit dhe të administruesve të kujdesit 
shëndetësor. Neni 21 i po të njëjtit Ligj: Komuna e Mitrovicës së Veriut ka kompetenca për arsimin e lartë, 
përfshirë regjistrimin dhe liçencimin e institucioneve arsimore, punësimin, pagesën e rrogave dhe aftësimin e 
mësimdhënësve dhe të administratorëve arsimorë. Neni 22 i po të njëjtit Ligj: Të gjitha komunat në të cilat 
komuniteti serb është në shumicë, kanë kompetenca në ushtrimin e përgjegjësive për çështjet kulturore, përfshirë 
mbrojtjen dhe promovimin e trashëgimisë kulturore dhe fetare serbe, dhe të trashëgimive të tjera në kuadër të 
territorit komunal, si dhe për përkrahjen e komuniteteve fetare lokale, në pajtim me ligjin e zbatueshëm. Neni 23 i 
po të njëjtit Ligj: Komunat në të cilat komuniteti serb është në shumicë kanë kompetenca për t’i ushtruar të drejtat 
e zgjeruara për pjesëmarrje në zgjedhjen e komandantëve lokalë, në pajtim me Ligjin për Policinë.  
21  Politika, Jerusalem Post, Џерузалем пост: Косово није оно што треба Балкану [Kosova nuk është ajo që i 
nevojitet Ballkanit], http://www.politika.rs/scc/clanak/455208/  

http://www.politika.rs/scc/clanak/455208/

Konsullit të Nderit të Serbisë në Izrael, Aleksandar Nikoliq, i botuar në botimin online të gazetës, 

pohon që Izraeli, njësoj si edhe shumë vende të tjera të botës, përfshirë edhe pesë vende anëtare 

të BE-së, e kundërshton shpalljen e njëanshme të pavarësisë, meqë nuk mund ta pranojë një 

zgjidhje të njëanshme, e cila e vendos një precedent që e shkel të Drejtën Ndërkombëtare.  

Autori i tekstit shpreh habi se edhe sa kohë banorët e Izraelit do të jenë të gatshëm ta pranojnë 

zgjidhjen katastrofike të imponuar për qytetin e shenjtë të Jeruzalemit, dhe thekson që në një 

mënyrë të ngjashme, Kosova dhe Metohija janë djep i identitetit kombëtar, dhe, sipas tij, 

manastiri i saj në Deqan, dhe Patriarkati i Pejës dhe i Graqanicës janë ndër mbrojtësit e gjallë 

mesjetarë të trashëgimisë shpirtërore, kulturore dhe historike serbe.  

 

Dekonstruktimi i Dezinformatës:  Fakte dhe Shifra  

Këtu, para së gjithash, artikulli pikëpamjen e botuar nga Konsulli i Nderit i Serbisë, z. Nikoliq, e 

paraqet thuaja sikur të ishte qëndrim i Jerusalem Postit, gjë kjo e cila që në fillim e lë një 

përshtypje të mashtrimit.  

Se dyti, deklarata e pavarësisë së Kosovës nuk ka qenë shkelje e të Drejtës Ndërkombëtare, ashtu 

siç është pohuar qartë nga Opinioni Këshillues i Gjykatës Ndërkombëtare të Drejtësisë, i dhënë 

më 22 korrik 2010.22  

Së treti, manastiri ortodoks i Deqanit, Patriarkati i Pejës dhe ai i Graqanicës, janë ndër qendrat 

më të vlefshme historike dhe kulturore në Kosovë, mirëpo këto nuk kanë shërbyer përjashtimisht 

dhe vetëm për serbët, por edhe për të gjitha etnitë e fesë ortodokse që kanë jetuar në rrethinat 

e tyre, duke patur parasysh atë se në kohën e ndërtimit të tyre i tërë Ballkani Qendror dhe Jugor 

ka qenë i krishterë për më shumë se 1000 vjet.  

Së katërti, kërkesa për “pronësinë” e Serbisë mbi Kosovën, në emër të trashëgimisë kulturore 

dhe historike, e paraqet manipulimin më të madh të autorit të këtij artikulli, meqë kjo e hesht 

                                                           
22 Gjykata Ndërkombëtare e Drejtësisë, ACCORDANCE WITH INTERNATIONAL LAW OF THE UNILATERAL 

DECLARATION OF INDEPENDENCE IN RESPECT OF KOSOVO [PAJTIMI ME TË DREJTËN NDËRKOMBËTARE I SHPALLJES 

SË NJËANSHME TË PAVARËSISË LIDHUR ME KOSOVËN], Opinion Këshillues, 22 korrik 2010, https://www.icj-
cij.org/files/case-related/141/141-20100722-ADV-01-00-EN.pdf 

https://www.icj-cij.org/files/case-related/141/141-20100722-ADV-01-00-EN.pdf
https://www.icj-cij.org/files/case-related/141/141-20100722-ADV-01-00-EN.pdf

faktin më thelbësor se për shkak të shkeljeve masive të të drejtave të njeriut, të krimeve të luftës 

dhe terrorit të ushtruar nga Serbia mbi shqiptarët e Kosovës që paraqesin mbi 90% të popullatës 

së Kosovës, në mars të vitit 1999, NATO-ja e filloi luftën e parë në historinë e vet,23 dhe Kosova u 

bë e pavarur në shkurt 2008 me përkrahjen e demokracive më të fuqishme perëndimore. 

 

 

 

 

 

 

 

 

  

 

 

 
 

                                                           
23 Shih për shembull: Ivo H. Daalder dhe Michael E. O’Hanlon, Winning ugly : NATO’s war to save Kosovo [Të fitosh 
keqas: Lufta e NATO’s për ta shpëtuar Kosovën], The Brookings Institution Press, 2000.  


